
திருக்குறள்
இருப்போர், தனக்கு அமைச்சு நிலையில் எடுத்துக் கூறுத் தகுதியுடையோர் தனது வாழ்க்கையின் இன்ப துன்பத்தில் பங்கேற்கும் தோழர்கள் ஆகியோரைக் கலந்து ஆய்வு செய்து தெளிந்த முடிவுக்கு வந்த பிறகே செயற்பாட்டில் இறங்கவேண்டும்.
461. அழிவது உம் ஆவது உம் ஆகி வழிபயக்கும்
ஊதியமும் சூழ்ந்து செயல்.
ஒருவண் வினை செய்வதால் ஏற்படக்கூடிய அழிவையும் ஆகும் பயனையும் ஒரோவழி அழிவு வந்தால் பின் அவ்வழிவு வழி ஆவதனையும், பின் தொடர்ச்சியாக வரக்கூடிய ஆதாயத்தையும் சீர்தூக்கி ஆராய்ந்துமொத்தத்தில் ஆக்கம் தரக்கூடிய செயல்கள் செய்க.
"அழிவது உம்' என்பது கைமுதல் செலவாதலைக் குறித்தது. “வழி பயக்கும் ஊதியம்' என்றது, தொடர்ச்சியாக வரும் ஆதாயம் என்பதைக் குறித்தற்கு. 461
462. தெரிந்த இனத்தொடு தேர்ந்துஎண்ணிச் செய்வார்க்கு
அரும்பொருள் யாதொன்றும் இல்.
அரசியல் பணிக்காக, தான் மணமறிந்து தேர்ந்தெடுத்த ஒத்துவரும் இனத்தைக் கொண்டு, செய்யக் கூடிய செயல்களை எண்ணிச் செய்வார்க்கு அரிதாகக் கூடிய பொருள் யாதொன்றும் இல்லை.
மணமறிந்து தெரிந்த இனத்துடன் கலந்து முடிவு செய்த செயல் என்று கொள்ளுதலும் பொருந்தும். மணமறிந்த நட்பினரே, துணைவர்களே காய்தல் உவத்தல் இன்றிச் செய்யத் தக்கதைத் தேர்ந்து கூறுவர் என்பது உண்மை.
“தெரிந்த இனம்'- என்பதற்கு செய்யப் புகும் தொழில் தெரிந்த இனம் என்றும் கொள்ளலாம். 462.
463. ஆக்கம் கருதி முதல்இழக்கும் செய்வினை
ஊக்கார் அறிவுடை யார்.
வரப்போகும் ஆதாயத்தைக் கருதிக் கையிலிருக்கும் முதலை இழக்கும் செயலைச்செய்யார் அறிவுடையார்.
“முதல்”- ஆக்கத்திற்குப்பயன்பட்டால் நல்லது. அஃதில்லையாயின் முதல் முதலாகவே விளங்குவது நல்லது. 463.
464. தெளிவில் அதனைத் தொடங்கார் இளிவு என்னும்
ஏதப்பாடு அஞ்சு பவர்
தவத்திரு குன்றக்குடி அடிகளார் உரை 141

		 இப்பக்கம் கடைசியாக 9 ஆகத்து 2018, 20:53 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

